
<<Հայաստանի   Հանրապետությունից   Եվրասիական տնտեսական միության անդամ պետությունների մտավոր սեփականության օբյեկտների միասնական, ինչպես նաև Եվրասիական տնտեսական միության անդամ պետության մաքսային մարմնի կողմից վարվող մտավոր սեփականության օբյեկտների մաքսային գրանցամատյաններում գրանցված ապրանքային նշաններով մակնշված ապրանքների առաքման  սահմանափակումների հսկողության կարգը  հաստատելու մասին>> ՀՀ կառավարության որոշման  ընդունման անհրաժեշտությունը պայմանավորված է <<Հայաստանի Հանրապետության <<Եվրասիական տնտեսական միության մասին>> 2014 թվականի մայիսի 29-ի պայմանագրին միանալու վերաբերյալ>> պայմանագրի <<Պայմաններ և անցումային դրույթներ>> բաժնի 14-րդ ենթաբաժնով ստանձնած պարտավորությամբ: Մասնավորապես 14-րդ ենթաբաժնի 67-րդ կետի համաձայն՝ <<Հայաստանի Հանրապետությունը ոչ ուշ, քան Պայմանագիրն ուժի մեջ մտնելու ամսաթվից կմշակի եւ կհաստատի Մաքսային միության անդամ պետությունների մտավոր սեփականության օբյեկտների միասնական մաքսային գրանցամատյանում եւ ապրանքների նշանակման երկրի մտավոր սեփականության օբյեկտների մաքսային գրանցամատյանում ներառված ապրանքային նշաններով տարբերանշված ապրանքների արտահանման նկատմամբ հսկողության կարգ սահմանող նորմատիվ իրավական ակտ>>:

Որոշման ընդունմամբ Հայաստանի Հանրապետությունը երաշխավորում է երրորդ երկրներից Հայաստանի Հանրապետության տարածք ներմուծված եւ Միության անդամ պետությունների մտավոր սեփականության օբյեկտների միասնական մաքսային գրանցամատյանում եւ ապրանքների նշանակման երկրի մտավոր սեփականության օբյեկտների մաքսային գրանցամատյանում ներառված ապրանքային նշաններով տարբերանշված ապրանքների՝ առանց իրավատիրոջ համաձայնության Հայաստանի Հանրապետության տարածքից Եվրասիական տնտեսական միության այլ անդամ պետությունների տարածք արտահանումը թույլ չտալու ուղղությամբ միջոցների ձեռնարկումը։ 

